
Kaverinadivarnanam

કાવેરીનદીવર્ણનમ્

(વરદામ્બિકાપરિણયચમ્પૂગ્રન્થે)
તતો વ્રજન્નેવ ધરેન્દુરગ્રે કવેરકન્યાં કલયાઞ્ચકાર ।
ભ્રૂભઙ્ગસઙ્કાશતરઙ્ગરેખાસ્ફુટઘુગઙ્ગોપરિવાસરોષામ્    ॥
સાન્દ્રતર-તટ-મહીરુહાન્તર નિપતદરવિન્દ-બન્ધુ-મયૂખ-

દણ્ડ-સન્દિત-પર્યન્ત-સન્તત-પરિવર્તમાન જલાવર્ત-
ચક્ર-નિર્વર્તિત  -બહિર્વિસ્તૃત  -બહુવિધ -કલશ-
સાર્થ-સમર્થનીય- શતપત્ર-મુકુલ-જાલ-વિચિત્રામ,
વિનિદ્રામ્ભોજ-રાજિ-વ્યાજ-વિવર-વિરાજિત-ગમ્ભીરતા-
નિષ્પન્દ-નીરપુર-વિનોદન-સાધન- ફલકાન્તર-તરલ-
ભસલ-કુલ-નીલમણિ-જાલ-પ્રતિક્ષણ-નિક્ષેપણોત્ક્ષેપણ-

વિધિ-લક્ષણ-પવનવશ-ક્ષુભિતાવન-મદ્વિટપ-
ભુજ-સલક્ષ્મીકોભય- તટ-ક્ષોણીરુહશ્રેણિકામ્, સતત-
સલિલ-વસતિ-જનિત-જડિમ-હરણ-કરણ-તરણિ-

કિરણ-પરિચરણ-પર-જલ-માનવ-માણવકારોહાવરોહ-
સન્દિત-પુરન્દર-મણિ-સોપાન-પડિક્ત-બન્ધુર-
તટ-દ્વન્દ્વ-તરુ-જાલચ્છાયાન્તર-દન્તુરિતાન્તિક-
નિરન્તરોન્મીલદૂર્મિ  -સન્તતિમ્, તરલ-તરઙ્ગોત્કર -વારિ-
જાત-સમુદ્ધત-પરાગ-પાલિ-મેલિત-તીર-તલ-તરુણ-

તરુશાખાશય-કુસુમ-મઞ્જરી-તૂર્ણ-વિકિર્ણ પાંસુ-
સન્તતિ-સન્દર્શિત  -વસન્ત-ગન્ધ- ચૂર્ણ-મુષ્ટિ-
વિહારામ્, સમીરણ-સઞ્ચરણા-વશવિનમદુન્નમદાયતાવનત-
શાખા-પલ્લવાઞ્ચલ-સમુત્ક્ષિપ્યમાણસલિલ પૃષત-
મેદુરિત-વિહગ-કૂજિત-મુખરીકૃત-તીર-મહી-
જાત-જાતાનુકૃત- સમન્ત્રોચ્ચારણપ્રોક્ષણ-પરતન્ત્ર-
મુનીન્દ્રવૃન્દામ્, વૃન્દારક-સરણિ-સઞ્ચરણ-કન્દલદ-

મન્દાનન્દ-મન્દાકિની-મહીતલ-નિપાતનોદસ્ત-હસ્ત-પ્રશસ્ત-
સમુલ્લોલ-કલ્લોલામ્, ઉલ્લસદધિકાનુરાગ-નિહારગિરિ-કુમારિકા-
કાન્ત-પાર્શ્વદ્વય-મહેશ્વર-વપુરુપમેયોભય-તીર-
ભૂરુહ-ચ્છાયા-મેદુરિત-સવિધ-વિમલાન્તરાલ-નીર-પૂરામ્,
નિકટતટ-વિટપિ-નિબિડ-વિટપાન્તર-નિપાત-કઠોરકિરણ-

કિરણ-કનકશ‍ૃઙ્ખલા -સઙ્ગત -તરઙ્ગ  દોલા-લીલાયિત-
લોલ-જાલપાદ-બાલિકા-પાલિકામ, ધ્રુવચરણ-પરિક્રમમાણ-

ગ્રહતારાગણાનુકરણ-સલિલ-ભ્રમવશ-પરિભ્રમચ્ચક્રાઙ્ગ -
સારસ-કારણ્ડવ-મણ્ડલામ્, નિમજ્જનિયમવજ્જન-નિઃશ્રેયસ-
શ્રી-સમુદ્ઘાહ-મહોત્સવ-સમુચિત-વિચિત્ર-મઙ્ગલ -
કલશ-જાલ-લાલનીય-વિદલદ્દલારવિન્દ-રસાસ્વાદ-
નિમગ્નોત્થિત-પરિભ્રમદિન્દિર-પક્ષાન્તર-નિષ્યન્દમાન-
મકરન્દ-બિન્દુ-ચન્દ્રકિત-સૌગન્ધિક-મુકુલ-પઙ્ક્તિ -

બન્ધુરિતામ્, સમુત્તુઙ્ગ -ભઙ્ગ -મહોપ-ધાન-સઙ્ગત -
શંવર-પ્રવાહ-વરુણ-પઙ્કજ-મહાપર્યઙ્ક-નિહિત-
વર્તુલબૃહદુપબર્હણ-સ્પૃહણીય-મિહિર-બિમ્બ-જનિત-
સૌન્દર્યામ્, સાન્દ્રતર-શકુનિ-કુલ-કુસુમ-ભર-તરલ-
કોમલ-શૈવાલ-જાલ-કેશપાશ-દર્શનીય-સવન્તી-
કાન્ત-નિતાન્ત-રતિ-શ્રાન્તિ-સંવેશ-પારવશ્ય-વશ-
વિશીર્ણ-કુશ-કૌશેય-સમુલ્લત-સૈકત-નિતમ્બ-
હંસ-સંસદમલ-દુકૂલ-વિધાન-સાવધાન-વીચી-ભુજા-

વિરાજિતામ્, અનુકૂલ-નિપતદુદભિપતદખિલ-જલ-વિહગ-કુલ-
ગરુદુદરભરિત-સલિલ-પૃષત-નિવસિત-તટ-યુગલ-
નિથત-કિસલયિત-વિટપિ-પરિષદભિવૃત-જલધર-
સરણિ-પરિહસિત-યુગપદુદયદુડુગણકનકગિરિશિખર-
પરિગત-સુરનગર-તરઙ્ગિણીમ્ , પ્રકટ-વિઘટમાન-
પુટાકિની-કુસુમ-હાટક-ભાજન-હરિત-મધુ-રસ-
રસનસમાસીન-રાજહંસ-બિસ-સહભોજન-સતત-પ્રકાશન-
પેશલ-શૈશવૈઃ, અભ્યાશવિલદાવન્તી-રભસ-વિવર્તમાન-
શતપત્ર-મુકુલ-વિવર્તક-કેલીપ્રવર્તક-સમીર-કુમારક-
વિસ્તારિત-પાશ-નીકાશ-રેખાશતૈઃ આકાશ-તલ-વિમલતા-
વાદાસહ-સલિલ-પ્રસાદ-રભસ-સન્ધાન-કુતુક-વિરચિત-

2 sanskritdocuments.org



કાવેરીનદીવર્ણનમ્

યાતા-યાત-મેઘ-પૃથુ-કોપ-માન સાધિત- સાધિમભિ,
અભિનવ-પદ્મિની-પરિષદતિચપલ-વીચી-ભુજા-વિરાજિત-
રાજીવ- કરતલોત્પતનાપતન- દર્શનીયકેલી- નીલ-
મણિ-ઘુટિકાનુકારિચટુલાકારૈઃ, રસાતલોજ્જિહાન-વાજિની-નાલ-
નિભ-વ્યાલ-નિરાલસ્ય-નલિન- ફણ-ફલક-વિલાસમાન-
કાલિમ-મરીચિભઙ્ગ -શઙ્કનીયૈઃપથોન્તરગત-પ્રાચેતસ-
નિકેત-સૌધ-જલવર્ત-વાતાયન-કન્દલઢમન્દ-ગન્ધ-
ધૂમ-બન્ધુરૈરિદિન્દિરસદ હૈ નિરન્તર મુખરિત-દિગન્તરામ્,
ઉદારાન્ત-રાલ-મેલિત-કુમુદ-કુવલય-કમલ-કુડમલ-
શૈવાલ-જાલ-શવલિતાવર્ત-વિચિત્ર-તરારાર્તિક  -
પાત્ર-સમુલ્લસિત-હલ્લક-કોરક-દીપ-કલિકાભિઃ વિજય-
નીરાજ- નામારચય્ય નિપતદાભિનવ-તટ-તરુ-કુસુમ-
સરસ-કેસર-વિસર- ગ્રસન-રસ-સર-ભસ-
સારસ-મુખ-શકુનિ-રસિત-વિલસિતૈઃ ઉપર્યુપરિ
સમુદ્ગચ્છદૂર્મિચ્છટાભિરભિસંહિતતમં  “સમાગચ્છ
વિજયસ્વ” ઇતિ સમયાનુરૂપાનુલાપપુરઃ સરમ્, આત્મ-

સૈન્યસ્ય હસ્તસજ્ઞામિવ રચયન્તીમ્- પન્નગરાજમૂર્તિમિવ 
પ્રશસ્તપાવનવૃત્તિમ્, શમિજનચિત્તવૃત્તિમિવ
સર્વરસાવધીશનિપુણામૃતરુચિં  શર્વાણીમિવ
સહ્યગિરીશદૃઢતરરસાનુભવાં રામકથામિવ બહુલહારિલસિતાં
શૈલૂષીમિવ બહુશસ્તરઙ્ગનટનશોભિતાં  અધ્યાત્મવિદ્યામિવ
ઉપનિષદૂરપદસ્ફુટાલક્ષ્ય હંસગતિં  પ્રાજ્ઞનૃપસમ્પદમિવ
પ્રસાધિતદક્ષિણાશાં નીરદમાલિકામિવ નિયતોત્કૂલશ્યામલતાન્વિતાં
પાવનતાપહસિતજહ્રકુમારી પાથોરસાવધૂતસુધામાધુરીં  પયોધિરાજ-
પ્રધાનાન્તઃ પુરીં  પાતકવાતન્ધયમયૂરીં  કાવેરીમતારીત્ ।
ઇતિ કાવેરીનદીવર્ણનં સમ્પૂર્ણમ્ ।

